
Txillardegi 

No-nacionalistas 
Piskanaka-piskanaka, alda-

tuz doa hizkera. 
Lehen «violentos / demócra-

tas» zen berezkunea. Orain, be-
rriz, «nacionalistas / no-naciona-
listas» nagusitzen ari zaio. 

PNV, EA, HB, dira «nazio-
nalistak», PP, PSOE, UA, berriz, 
«ez-nazionalistak». 

Gauza bertsua lparraldean: 
EMA, AB, «nazionalistak». 
RPR, PSF, «ez-nazionalistak». 

Eta media arrotzen indarra 
lagun, hizkeraren gatazka gu 
galtzen ari. «Pentsamendu baka-
rra» hemen ere gailen. Berak ez 
omen dira «nazionalistak»; gu 
bai. 

Moda berriaren arabera, txe-
txenian-ak dira «nazionalistak», 
Errusiarrak «ez-nazionalistak» 
Maskhadov, naziokoi nazkaga-
rria; Putin KGB-buruohia, oso 
zuri burutsua, Yeltsin bezala. 

Bide beretik, kosovarrak dira 
«nazionalistak». Milosevic-en 
jarraitzaile odolzaleak, saindu 
orbangabe. 

Goazen funtsera. Geure na-
zioak inperialismo arrotzaren 

menpetik jaregin nahi ditugu-
nok, «nazionalistak» gara. Gure 
nazioak inperio legeztatuen 
menpean atxeki nahi dituztenak. 
«ez-nazionalistak». 

Hitz batez, gerraren eta ge-
nozidioaren gainean ezarri diren 
mugak, eta eraiki diren Estatuak, 
sakratuak dira, Beren burua as-
katu nahi duten herri zapalduak, 
kaka-nahaste hutsak. 

Sanz eta Redondo Terreros, 
Putin-en eskutik, ez dira «nazio-
nalistak». Arnaldo Otegi, bai; ez 
baitu Espainia sakratuan sines-
ten. 

Bapo mutilak! 


